
Situaziun generala: Anc adina
schai ina zona da pressiun bassa
sur il nordvest da l’Europa.
Oz: Nord da las Alps, Vallais,
Grischun central e dal nord: Per
part sulegliv, encunter sera nà dal
vest pli e pli surtratg e lu em-
primas precipitaziuns.
Temperaturas enfin
22°. Cunfin da 0° sin
3300 meters. Sid da las
Alps ed Engiadina: Pu-
lit sulegliv.
Prognosas: En il nord a partir da
mardi fin gievgia variabel cun in-
satge plievgia. Venderdi probabel
per part sulegliv. En il sid mardi
temporarmain pli surtratg e
plievgia, uschiglio pulit sulegliv e
probabel sitg.

■ L’AURA DAD OZ

Propi bel na vuli betg gnir

■ (lq) Era l’emprima fin d’emna
en il mais d’avust han lungas
collonas d’auto bloccà il traffic
al Gottard. Al portal dal sid tran-
ter Quinto ed Airolo è sa furmà
ina colonna da desch kilometers
vers nord. Il temp da spetga
muntava a passa duas uras. Den-
tant era en il nord dal tunnel –
tranter Wassen ed Amsteg – han
ils automobilists stuì spitgar ra-

dund duas uras en colonna. Vers
sid circulava il traffic denton
meglier che la fin da l’emna pre-
cedenta. Colonnas hai dentant
era dà al post da dazi a Chiasso.
En ils chantuns d’Uri e Vallais
han sbuvaditschs pli pitschens
chaschunà interrupziuns pli cur-
tas  da las vias tranter Amsteg ed
Intschi e tranter Täsch e Zer-
matt.

Lungas colonnas d’auto
al tunnel dal Gottard

Al Gottard è dumandà pazienzia pir ch’insacur. KEYSTONE

■ (lq) Oz ha la Viafier Retica
prendì si danovamain il traf-
fic senz’interrupziun sin la
lingia dal Bernina. Grazia ad
in’operaziun gronda da trais
emnas è i reussì als indschi-
gners da punts da remplazzar la
punt periclitada da Cavagliasco
tras ina punt auxiliara, sco che
la Viafier Retica ha communi-

tgà. Cun quai è la colliaziun tu-
ristica impurtonta puspè averta
per il traffic regular. Ils 15 da
fanadur era vegnida ordinada
ina bloccada da la lingia dal
Bernina en occasiun d’ina in-
specziun da las punts. Ils custs
da construcziun muntan a plirs
tschientmillis francs, la gestiun
provisoria a passa in milliun.

KEYSTONE

Quaranta viadis tar perlas alpinas
Ina tura idillica tar il lai Viola?

■ (anr/vi) Na sulet la pizza, ma-
bain era ils lais alpins attiran
alpinists e viandants. In nov
cudesch descriva quaranta tu-
ras tar lais alpins. Per ordinari
èn els talmain fraids ch’ins na fa
betg bogn. Forsa be in bogn da
pais. Ils lais alpins sa stgaudan
adina pir suenter ina lunga peri-
oda da bell’aura, e sch’i fa in u
dus dis trid’aura sfradenta l’aua
immediat puspè. Bogns en lais
alpins è pia be per ils endirì. Ils
lais da muntogna fascinescha
dentant tuttina la glieud. Plitost
pervi da lur bellezza che pervi da
la pussaivladad da far bogn.
Franz Auf der Maur ha gia con-
cepì plirs cudeschs da viagiar.
Quella giada ha el scrit in cu-
desch cun quaranta spassegiadas
tar lais alpins.

La perla en il sid 
Set turas en il Grischun cunte-
gna il cudesch. I va en regiuns
enconuschentas e main enconu-
schentas. En la Val da Camp
(Bernina) ha Franz Auf der Maur
chattà la «perla da las Alps gri-
schunas». Igl è il Lagh da Saoseo
che stat sut protecziun da la
cuntrada. La tura tar questa per-
la maina medemamain tar il
Lagh da Val Viola ed ins passa
anc speravi il Lagh da Scispadus.

Ils letgs da quests lais han
glatschers furmà ch’èn daditg
luads. Ils glatschers han laschà
enavos morenas che retegnan
l’aua en ils fops glazials. Questas
furmaziuns ves’ins be sch’ins gu-
arda fitg precis. La vegetaziun

sid-alpina lascha numnadamain
crescher guaud fin sin 2200 me-
ters sur mar. Perquai circumdat
ina spessa vegetaziun ils trais lais
alpins. Il Lagh Viola sin 2159
meters è enramà da lareschs.

La perla en il nord
Il Lag da Cauma numna l’autur
la perla dal nord da noss chan-
tun. En questa regiun cusseglia
Auf der Maur ina spassegiada da
Flem enfin a la staziun da Verso-
mi.

Autras turas grischunas èn:
«Lai da Livign e lai da fermada
Ova Spin», «Lej da San Murez-

zan fin als Vadrets da Morte-
ratsch», «Lej da Segl, Lägh da
Cavloc», «Lägh da l’Albigna» ed
il «Lag da Pigniu».

En tut «cuntegnan» las turas
radund 80 lais da differents
chantuns svizzers. Era sch’i sa
tracta da lais da muntogna na
ston ins betg exnum sa render en
las autezzas. I vegn cusseglià era
spassegiadas che sa chattan en il
fund da las vals. In chapitel res-
guarda il Giura cun intgins lais
ch’i renda da visitar ina giada.

Franz Auf der Maur: «40 Wanderungen zu
Schweizer Bergseen». Werd Verlag. 200 pa-
ginas. Pretsch: 34,90 francs. Turitg 2002.

Il Lai Saoseo 
en la regiun dal
Bernina – la pli
bella perla en il
sid da las Alps
grischunas. MAD

Ina da las ovras exponidas. MAD

Kantonspolizei soll
reorganisiert werden

Kühl sind nicht nur Peter
Peyers Glace 

